
Príomhthorthaí ón gComhairle 

OIDEACHAS 

Fiontraíocht i gcúrsaí oideachais agus oiliúna 

Ghlac an Chomhairle conclúidí maidir le fiontraíocht san oideachas agus san oiliúint, lena léirítear 
an tábhacht a bhaineann le scileanna fiontraíochta a fhorbairt ó aois luath agus naisc a neartú idir 
an córas oideachais agus saol an ghnó, i gcomhréir leis an méid a d'iarr an Chomhairle Eorpach 
i mí an Mheithimh, "fiontraíocht agus an fhostaíocht a chur chun cinn". Is tosaíochtaí 
den Straitéis Eoraip 2020 iad an fhiontraíocht agus an t-oideachas. 

An cás eacnamaíoch don oideachas agus don oiliúint 

I gcomhthéacs an athbhreithnithe mheántéarma ar an Straitéis Eoraip 2020, bhí 
díospóireacht phoiblí ag airí oideachais agus fostaíochta ón Iodáil, ón Laitvia agus ó Lucsamburg 
"maidir leis an gcás eacnamaíoch don oideachas agus don oiliúint". 

Dúirt Uachtarán na Comhairle, an tAire Stefania GIANNINI, "Bhí sé ar intinn ag Uachtaránacht 
na hIodáile ról ríthábhachtach an oideachais maidir le borradh a chur faoin bhfás eacnamaíoch 
agus ar phoist a chruthú. Chun an sprioc sin a bhaint amach, leagtar amach clocha míle 
tábhachtacha sna Conclúidí ón gComhairle a eisíodh inniu maidir le fiontraíocht san oideachas, 
sa díospóireacht maidir leis an mbreisluach a bhaineann le hinfheistíocht a dhéanamh in oideachas 
agus oiliúint d'ardchaighdeán a bhfuil dearcadh fadtéarmach leo, agus sa phlé maidir leis 
an mbealach chun feabhas a chur ar an soghluaisteacht idirnáisiúnta trí eispéiris soghluaisteachta 
curaclaim struchtúrtha." 

An Buiséad 

Dhearbhaigh an Chomhairle, gan phlé, an comhaontú polaitiúil ar thángthas air i ndáil le buiséad 
AE 2015 agus na dréachtbhuiséid leasaitheacha do 2014 atá ar feitheamh. 

 

 

1  I gcás ina mbeidh dearbhuithe, conclúidí nó rún glactha go foirmiúil ag an gComhairle, léirítear é seo 
sa cheannteideal don ábhar lena mbaineann agus cuirtear an téacs idir chomharthaí athfhriotail. 

  Doiciméid a dtugtar tagairtí dóibh sa téacs, tá siad ar fáil ar láithreán Idirlín na Comhairle 
(http://www.consilium.europa.eu). 

  Gníomhartha a glacadh le dearbhuithe do mhiontuairiscí na Comhairle agus a fhéadfar a scaoileadh 
leis an bpobal, taispeántar le réiltín iad; tá na dearbhuithe seo ar fáil ar láithreán Idirlín na Comhairle nó 
féadfar iad a fháil ón bPreas-Oifig. 

 
16853/14   2 
  GA 
 



 12 Nollaig 2014 
 

AN ÓIGE 

Rochtain daoine óga ar chearta 

Ghlac an Chomhairle conclúidí maidir le rochtain daoine óga ar chearta chun a neamhspleáchas 
agus a rannpháirtíocht sa tsochaí shibhialta a chothú. Tugtar aghaidh leo ar na dúshláin don ghlúin 
seo de dhaoine óga, atá thíos leis an ngéarchéim airgeadais, agus go háirithe na deacrachtaí atá acu 
teacht le bheith ina ndaoine fásta neamhspleácha a ghlacann páirt ar bhealach criticiúil agus 
gníomhach i saol sóisialta, polaitiúil agus eacnamaíoch a bpobal féin. Thug Luigi Bobba, Státrúnaí 
Saothair agus Beartais Shóisialta dá aire: “Iarrtar sna conclúidí ar na Ballstáit réimse leathan 
ionstraimí agus beart a chur i bhfeidhm chun constaicí a bhaint a chuireann cosc ar dhaoine óga 
maireachtáil go neamhspleách." 

Dúshláin shocheacnamaíocha i réimse na hóige 

Le linn seisiúin phoiblí, rinne na hairí plé freisin ar chur chuige trasearnála do bheartais don aos óg 
mar uirlis chun dul i ngleic le dúshláin shocheacnamaíocha ar bhealach níos fearr sa réimse sin. Is 
ceann de phríomhthosaíochtaí de Phlean Oibre an Aontais Eorpaigh don Óige a glacadh le déanaí é 
an comhar beartais trasearnála. Dúirt Státrúnaí Luigi Bobba, "dearbhaíodh sa díospóireacht gurb é 
an cur chuige trasearnála an bealach le leanúint, ar an leibhéal Eorpach agus ar an leibhéal náisiúnta 
araon, d'fhonn beartais don óige níos nithiúla agus níos éifeachtúla a áirithiú". 

MÍREANNA A PLÉADH 

OIDEACHAS 

Fiontraíocht i gcúrsaí oideachais agus oiliúna 

Ghlac an Chomhairle conclúidí maidir le fiontraíocht san oideachas agus san oiliúint (14402/14), 
lena léirítear an tábhacht a bhaineann le scileanna fiontraíochta a fhorbairt ó aois luath agus naisc 
a neartú idir an córas oideachais agus saol an ghnó, i gcomhréir leis an méid a d'iarr 
an Chomhairle Eorpach i mí an Mheithimh, "an fhiontraíocht agus an fhostaíocht a chur chun cinn"1 
i gcomhthéacs na Straitéise Eoraip 2020. 

Iarrtar sna conclúidí ar na Ballstáit an leas is fearr is féidir a bhaint as an acmhainn atá ar fáil i gclár 
Erasmus+ maidir le tacú le hoideachas fiontraíochta , go háirithe trí chomhaontais eolais 
don ardoideachas agus trí chomhaontais scileanna earnála don ghairmoideachas 
agus don ghairmoiliúint2, mar aon leis an leas is fearr a bhaint as acmhainní Eorpacha eile, 
amhail Ciste Sóisialta na hEorpa. 

Don fhiontraíocht, tá gá le tuiscint ar an eacnamaíocht agus conas a oibríonn gnólachtaí, ach chomh 
tábhachtach céanna, teastaíonn réimse inniúlachtaí agus scileanna idirdhisciplíneacha (amhail meon 
tionscnaimh agus an cumas rioscaí a ghlacadh, machnamh criticiúil agus cruthaitheach a dhéanamh, 
eagrú, ceannaireacht a léiriú, agus an cumas cumarsáid a dhéanamh agus a chur ina luí ar dhaoine), 
ar cheart institiúidí oideachais iad a fhorbairt i bhfoghlaimeoirí, mar chuid de phróiseas 
céimnitheach leanúnach ar gach leibhéal agus, a mhéid is féidir, ar fud an churaclaim. 

Roinn cuid de na Ballstáit go hachomair an taithí náisiúnta a bhí acu sa réimse sin. Chuir siad in iúl 
gur gá an rochtain ar airgeadas a éascú agus 'an rómhaorlathas' a laghdú d’fhiontraithe óga, 
chun an dul i riosca a spreagadh, agus bealaí cur chuige saincheaptha a fhorbairt. 

Dúirt an Coimisinéir Navracsics go bhfuil an Coimisiún nua tiomanta go hiomlán don fhiontraíocht 
a fhorbairt san oideachas, ag meabhrú dó gurb iad na fiontair bheaga agus mheánmhéide bunchloch 
gheilleagar na hEorpa. Tharraing sé aird ar dhá uirlis nua a d’fhorbair an Coimisiún san earnáil seo: 
HEInnovate (https://heinnovate.eu/intranet/main/index.php), a thaithníonn go mór 
leis na hinstitiúidí ardoideachais, agus Entrepreneurship360, a sheolfar an bhliain seo chugainn 
do scoileanna agus d'institiúidí gairmoideachais. 

1 EUCO 79/14, lch. 15. 
2 https://eacea.ec.europa.eu/erasmus-plus/funding/knowledge-alliances-sector-skills-

alliances-eacs1113_en 

An cás eacnamaíoch don oideachas agus don oiliúint 

I gcomhthéacs an athbhreithnithe mheántéarma ar an Straitéis Eoraip 2020, bhí 
díospóireacht phoiblí ag airí "maidir leis an gcás eacnamaíoch don oideachas agus don oiliúint". 
Ghlac airí fostaíochta ón bhfoireann reatha den trí Uachtaránacht páirt sa díospóireacht freisin, 
cion na hearnála oideachais leis an tuarascáil sintéise ar athbhreithniú ar straitéis 2020 le cur 
ar aghaidh chuig Comhairle Eorpach mhí na Nollag. 

Thug an Uachtaránacht faisnéis don Chomhairle maidir leis an bplé a bhí ann an lá roimhe sin 
sa Chomhairle Fostaíochta i ndáil le "Infheistíocht a dhéanamh i bhFostaíocht don Aos Óg". 
Chuir an t-aire i bhfáth freisin go raibh an díospóireacht reatha ar siúl ag am an-tráthúil, 
agus treoir straitéiseach chlár oibre beartais na hEorpa á sainmhíniú an athuair. 

Chuir airí fostaíochta na hIodáile, na Laitvia agus Lucsamburg fáilte roimh thionscnamh 
na hUachtaránachta inar iarradh orthu páirt a ghlacadh, toisc gur léirigh sé an tábhacht a bhaineann 
le cur chuige trasearnála chun iomaíochas agus acmhainn fáis na hEorpa a athbhunú, ag cur 
le hinfheistíochtaí straitéiseacha san oideachas. 

D'iarr siad go gcuirfí chun feidhme go pras agus go héifeachtúil an Ráthaíocht don Aos Óg, 
go háirithe chun an luathfhágáil scoile a laghdú agus ráta ard na ndaoine óga nach bhfuil i mbun 
oideachais, fostaíochta nó oiliúna ("NEET") faoi láthair a laghdú freisin. 

Ba dhíol sásaimh do Choimisinéir Navracsics freisin an fhoirmíocht "ceann i ndiaidh a chéile" 
le Comhairle EPSCO agus bhí súil aige go leanfaí le comhar den sórt sin. 

Dheimhnigh sé gur príomhthosaíocht é an t-oideachas don Choimisiún nua agus ba chúis uafáis dó 
gur ghearr go leor de na Ballstáit siar ar a mbuiséid don oideachas in 2012 cé gur thuig sé 
na deacrachtaí eacnamaíocha a bhí ag roinnt acu. D’iarr sé ar na Ballstáit tosaíocht a thabhairt 
d’infheistíochtaí sa réimse seo, ós rud é go n-eascraíonn torthaí i gcónaí ón oideachas 
sa mheántéarma agus san fhadtéarma. 

Leag an Coimisiún béim freisin ar an bhfíoras gur cosúil go mbainfear amach dhá cheann 
de phríomhspriocanna na Straitéise um oideachas in 2020, cé go bhfuil éagsúlachtaí suntasacha idir 
na Ballstáit: 

– cion na luathfhágálaithe scoile (12 % in 2013, 10 % in 2020) 

– céatadán na ndaoine idir 30-34 bliana d’aois a bhfuil oideachas treasach nó oideachas 
coibhéiseach (36.9 % in 2013, 40 % in 2020) acu 

D’aithin sé nach bealach chun dul isteach i margadh an tsaothair amháin is ceart a shannadh 
don oideachas mar ról , ach i bhfianaise an ardleibhéil dífhostaíochta, ba cheart aistriú réidh 
eatarthu a áirithiú. 

Le linn na díospóireachta, chuir na hAirí in iúl go láidir go raibh agus go mbeidh ról lárnach 
ag an oideachas maidir le rath na Straitéise Eoraip 2020, ós rud é go bhfuil oideachas 
ar ardchaighdeán agus forbairt scileanna ina réamhriachtanais don fhás, don nuálaíocht, 
don iomaíochas agus do na poist atá de dhíth ar an Eoraip. 

Mheabhraigh roinnt Ballstát, áfach, go bhfuil luach intreach ag an oideachas agus nár cheart amharc 
air mar mhodh chun fostaíocht a fháil agus é sin amháin, ach mar bhunús don fhorbairt phearsanta, 
don tsaoránacht agus don chuimsiú sóisialta. 

Is iad seo a leanas na príomh-shaincheisteanna ar leagadh béim orthu: 

– ba cheart an phríomhsprioc dhúbailte oideachais a choinneáil, go háirithe 
I ndáil le luathfhágáil scoile a laghdú 

– ba cheart feabhas a chur ar scileanna bunúsacha, an oiliúint ghairmiúil a dhéanamh 
níos tarraingtí agus deiseanna don fhoghlaim aosach agus don oideachas athdheise 
a chur chun cinn 

– tá gá le hinfheistíocht mharthanach, cé go bhfuil sé bunriachtanach acmhainní 
a leithdháileadh go héifeachtúil 

– ba cheart iarrachtaí a dhéanamh chun infhaighteacht uirlisí oideachais ar líne a fhorbairt 
agus a leathnú amach agus foghlaim dhigiteach a chur chun cinn 

– chun cosc a chur ar an mbearna idir forbairt churaclaim agus éilimh na margaí saothair, 
earnáil na nuálaíochta agus an tsochaí, atá ag athrú go tapa, tá sé tábhachtach na naisc 
a neartú idir an saol oibre agus saol an oideachais sa mheánleibhéal agus sa tríú leibhéal 

– ba cheart cur chuige cuimsitheach maidir le hoideachas agus oiliúint a choinneáil, 
lena gcumhdaítear gach leibhéal oideachais ó oideachas luath-óige go hardoideachas, 
gairmoideachas agus gairmoiliúint agus foghlaim aosach 

Gnó Eile 

– Clár Oibre na hUachtaránachta nua 

Thíolaic toscaireacht na Laitvia a cuid tosaíochtaí don seimeastar atá amach romhainn: 

– athbhreithniú lárthéarma ar an gcreat “ET2020” agus ullmhú thuarascáil chomhpháirteach 
2015 

– na naisc a neartú idir an Straitéis Eoraip 2020 agus ‘ET2020’ 

– ullmhúcháin do chomhdháil aireachtúil Bologna i mí na Bealtaine in Yerevan, san Airméin 

– aitheantas a thabhairt do scileanna agus cáilíochtaí 

AN ÓIGE 

Sular thosaigh sé le míreanna an chláir oibre fhoirmiúil, chuir Státrúnaí Luigi Bobba na hairí 
ar an eolas faoin toradh a bhí ar bhfóram neamhfhoirmiúil le hionadaithe na hóige 
(an “idirphlé struchtúraithe”), inar tugadh aghaidh ar ghníomhaíochtaí deonacha agus 
ar sheirbhís shibhialta. Sa chomhthéacs sin, thug an uachtaránacht cuntas ar a tionscadal 
seirbhís shibhialta Eorpach a chruthú, ag cur san áireamh na cleachtais éagsúla sna Ballstáit, 
a bheadh dírithe ar bhonn na saoránachta Eorpaí a leathnú agus rannpháirtíocht na ndaoine óga 
a neartú sna próisis dhaonlathacha. 

Rochtain daoine óga ar chearta  

Ghlac an Chomhairle conclúidí maidir le rochtain daoine óga ar chearta chun a neamhspleáchas 
agus a rannpháirtíocht sa tsochaí shibhialta a chothú (15613/14). Tugtar aghaidh leo ar na dúshláin 
don ghlúin seo de dhaoine óga, atá thíos leis an ngéarchéim airgeadais, agus go háirithe na 
deacrachtaí atá acu teacht le bheith ina ndaoine fásta neamhspleácha a ghlacann páirt ar bhealach 
criticiúil agus gníomhach i saol sóisialta, polaitiúil agus eacnamaíoch a bpobal féin. 

Aithnítear sna conclúidí éifeacht chomhcheangailte na bhfachtóirí atá mar thoradh ar an ngéarchéim 
eacnamaíoch, amhail rochtain theoranta ar chreidmheas, laghdú ioncaim agus 
éagobhsaíocht mhéadaithe i ndáil le poist, agus gur minic gan bhearta leasa leordhóthanacha 
á ráthú, atá ag cur isteach ar chumas na ndaoine óga neamhspleáchas a bhaint amach. 

Leag siad béim freisin ar an ngá atá le straitéisí agus beartais a fhorbairt chun cabhrú ní amháin 
le haistriú ón scoil go dtí an obair, ach freisin i réimsí gaolmhara, amhail an rochtain 
ar chreidmheas, ar thithíocht, ar chúram sláinte, ar sheirbhísí, agus an rochtain ar an oideachas, 
chun na huirlisí is gá a chur ar fáil chun tacaíocht a thabhairt do dhaoine óga dul chun cinn 
a dhéanamh i dtreo an neamhspleáchais agus na saoránachta. 

Dúshláin shocheacnamaíocha i réimse na hóige  

San obair leantach a rinneadh tar éis na conclúidí, rinne na hairí plé freisin ar chur chuige 
trasearnála do bheartais don aos óg mar uirlis chun dul i ngleic le dúshláin shocheacnamaíocha 
ar bhealach níos fearr sa réimse sin. Is ceann de phríomhthosaíochtaí 
de Phlean Oibre an Aontais Eorpaigh don Óige a glacadh le déanaí1 é an comhar beartais 
trasearnála. 

D'aithin na hairí, in ainneoin an ardtosaíocht pholaitiúil a bhaineann le dul i ngleic le dífhostaíocht 
i measc an ógra agus na hiarmhairtí atá aige ar an leibhéal náisiúnta agus ar leibhéal an Aontais, 
níor chuir an beartas don aos óg go leor le hobair na n-earnálacha eile. Fairis sin, na réimsí éagsúla 
beartais atá ríthábhachtach i ndáil le feabhas a chur ar ionchais daoine óga – oideachas, fostaíocht, 
gnóthaí sóisialta agus sláinte – ní i gcónaí a bhíonn siad ag obair le chéile ar an mbealach 
is éifeachtúla. 

Chuir na hAirí béim ar an tábhacht a bhaineann le bearta a bhfuil sé mar aidhm leo cuimsiú daoine 
óga a chur chun cinn trí ghníomhaíochtaí oideachais, oiliúna agus gníomhaíochtaí gaolmhara 
lena gcuirtear deiseanna ar fáil chun taithí a fháil agus lena gcuirtear deiseanna praiticiúla foghlama 
ar fáil lena gcuirfí feabhas ar shaol, eolas agus scileanna na ndaoine óga. 

Chuir na Ballstáit ar bun cheana nó tá á bhforbairt acu roinnt mhaith tionscadal agus clár ar 
an leibhéal náisiúnta chun an dífhostaíocht i measc daoine óga agus eisiamh sóisialta a chomhrac. 

Is iad seo a leanas na príomh-shaincheisteanna ar leagadh béim orthu sa díospóireacht: 

– scileanna idirdhisciplíneacha daoine óga a fheabhsú trí fhoghlaim neamhfhoirmiúil 
agus neamhfhoirmeálta agus rannpháirtíocht sa saol poiblí  

– ba cheart na féidearthachtaí a chuirtear ar fáil le cláir maoinithe Eorpach, go háirithe 
Erasmus + agus an Ráthaíocht don Aos Óg a dhianscrúdú 

1 IO C 183/2014 

– tá sé ríthábhachtach go mbeadh na daoine óga féin rannpháirteach, go háirithe 
na NEETanna, chun treoir a thabhairt do bheartas na hóige ar gach leibhéal agus bealaí 
cur chuige saincheaptha a chur chun feidhme 

– ní mór an comhar agus na sineirgí idir údaráis áitiúla, náisiúnta agus Eorpacha i ngach 
earnáil a bhaineann leis an óige a fheabhsú 

– ba cheart malartú rialta na gcleachtas is fearr i measc na mBallstát a mhéadú 

Gnó Eile 

– Tionscadal de chuid an Aontais maidir le Daonlathas don Óige 

Thug an Chomhairle dá haire an fhaisnéis ó thoscaireacht na Gearmáine maidir leis an tionscadal 
“Eoraip Óg - Athmhachnamh ar an Daonlathas” (16189/14). I gcomhthéacs chomóradh 25 bliain 
ó thitim Bhalla Bheirlín, chuaigh 120 duine óg idir 18 agus 30 bliain d’aois ó gach ceann 
de na 28 mBallstát san Aontas ar thuras traenach 5 lá ó Bheirlín go Vín agus ar ais chun 
an ghéarchéim aitheantais i measc daoine óga san Eoraip a phlé. Eisíodh dearbhú ag deireadh 
an tionscadail, ar tionscadal é a maoiníodh trí chistí náisiúnta na Gearmáine agus Erasmus +. 

– Clár Oibre na hUachtaránachta nua 

Thíolaic toscaireacht na Laitvia a cuid príomhthosaíochtaí don seimeastar atá amach romhainn 

– Plean Oibre an Aontais Eorpaigh don Óige a Chur Chun Feidhme 

– Ranníocaíocht ó bheartais na hóige do Eoraip 2020 

MÍREANNA EILE A FORMHEASADH 

BUISÉID 

Buiséad 2015 agus dréachtbhuiséad leasaitheach do 2014 de chuid an Aontais a fhormheas  

Dhearbhaigh an Chomhairle an comhaontú polaitiúil ar thángthas air i ndáil le buiséad AE 2015 
agus na dréachtbhuiséid leasaitheacha do 2014 atá ar feitheamh. 

Sa chomhaontú ar thángthas air le Parlaimint na hEorpa, tá na gnéithe seo a leanas: 

– buiséad 2015 AE a bhfuil na híocaíochtaí iomlána socraithe ag €141.2 billiún agus a bhfuil 
gealltanais iomlána €145.3 billiún ann; staon toscaireacht na Ríochta Aontaithe 

– dréachtbhuiséad leasaitheach Uimh. 3/2014, a chuireann €3.5 billiún in íocaíochtaí 
le buiséad 2014, as a bhfuil EUR 3.2 billiún á mhaoiniú ag an gcorrlach teagmhasach 
agus as a n-eascraíonn €361 mhilliún faoi uasteorainn Chreat Airgeadais 
Ilbhliantúil 2014-2020; ionchorpraítear freisin sa dréachtbhuiséad leasaitheach sin ioncam 
€1.6 billiún breise ó fhíneálacha; vótáil na toscaireachtaí ón Ísiltír, ón tSualainn agus 
ón Ríocht Aontaithe ina choinne 

– dréachtbhuiséad leasaitheach Uimh 4/2014 arna leasú ag litir leasaitheach, lena ndéantar 
€2.4 billiún d'ioncam breise, go príomha ó fhíneálacha, a ionchorprú i mbuiséad 2014 

– dréachtbhuiséad leasaitheach uimhir 5/2014, a bhaineann leas as €47.0 milliún 
i ngealltanais in 2014 ó chiste comhpháirtíochta AE chun dul i ngleic leis an dochar a rinne 
tuilte san Iodáil (€16.3 mhilliún), crith talún sa Ghréig (€3.7 milliún) 
agus stoirmeacha oighir sa tSlóivéin (€18.4 mhilliún) agus sa Chróit (€8.6 mhilliún); 
staon toscaireacht na Ríochta Aontaithe 

– dréachtbhuiséad leasaitheach Uimh 6/2014 arna leasú ag litir leasaitheach, a iontráil 
i mbuiséad 2014 AE suim €4.5 billiún a thig ó athbhreithniú ar na réamh-mheastacháin 
ar ioncam AE agus ó laghdú ar ranníocaíochtaí OIN dá réir sin; staon toscaireacht 
na Ríochta Aontaithe 

– dréachtbhuiséad leasaitheach uimhir 7/2014, a bhaineann leas as €79.7 milliún 
i ngealltanais in 2014 ó chiste comhpháirtíochta an Aontais chun dul i ngleic leis an dochar 
a rinne tuilte sa tSeirbia (€60.2 mhilliún), sa Bhulgáir (€10.5 mhilliún) agus sa Chróit 
(€9.0 milliún); staon toscaireacht na Ríochta Aontaithe 

– dréachtbhuiséad leasaitheach Uimh 8/2014, lena n-ionchorpraítear barrachas airgeadais 
EUR 1.01 billiún i mbuiséad 2014; staon toscaireacht na Ríochta Aontaithe 

Táthar ag súil go ndéanfaidh Parlaimint na hEorpa na heilimintí sin a fhormheas go foirmiúil 
an 17 Nollaig. 

‒ Mionsonraí faoin gcomhaontú — forléargas 

‒ Tuilleadh eolais 

‒ Preaseisiúint an 9 Nollaig 2014 ina bhfuil sonraí iomlána an chomhaontaithe 

GNÓTHAÍ EACNAMAÍOCHA AGUS AIRGEADAIS 

Téarnamh agus réiteach bainc: tobhaigh  

Chinn an Chomhairle gan cur i gcoinne ghlacadh an Rialacháin ón gCoimisiún, ar Rialachán é 
lena bhforlíontar an Treoir maidir le Téarnamh agus Réiteach na mBanc (2014/59/AE) 
maidir leis an modh ríomha do na ranníocaíochtaí ex-ante atá ar bhainc a íoc leis na socruithe 
um maoiniú réitigh (14545/14 + 14545/14 ADD1+14545/14 ADD2+14545/14 ADD3+14545/14 
ADD4+14545/14 ADD5). 

Is gníomh tarmligthe é an Rialachán de bhun Airteagal 290 den Chonradh ar Fheidhmiú 
an Aontais Eorpaigh. Féadfaidh an Rialachán sin teacht i bhfeidhm anois, mura ndéanfaidh 
Parlaimint na hEorpa agóid ina choinne. 

Beidh ar na bainc ranníocaíochtaí bliantúla a dhéanamh le cistí náisiúnta réitigh. Déanfar iad sin 
a ríomh ar bhonn a ndliteanas, gan chistí dílse agus taiscí cumhdaithe a bheith san áireamh, 
agus coigeartaithe do riosca. Leis an ngníomh tarmligthe, sonraítear an chaoi chun riosca a chur 
san áireamh agus an gaol ar cheart dó bheith ann idir ranníocaíocht chomhréidh (i.e. a chaithfidh na 
bainc go léir a íoc) agus ráta coigeartaithe i leith riosca, a mbeidh raon idir 0.8 agus 1.5 i gceist leis. 

An 9 Nollaig, tháinig an Chomhairle ar chomhaontú polaitiúil maidir le rialachán cur chun feidhme 
lena gcinnfear na ranníocaíoctaí a bheidh le híoc ag bainc an Aontais le ciste aonair réitigh 
an Aontais (le haghaidh tuilleadh sonraí, féach 16645/14). 

GNÓTHAÍ EACHTRACHA 

Bearta sriantacha - an tSiria  

Chuir an Chomhairle cosc ar allmhairiú breosla scairde agus breiseán ábhartha don tSiria toisc 
go n-úsáidtear iad chun aer-ionsaithe neamh-idirdhealaitheacha i gcoinne sibhialtach a dhéanamh. 
Leis an gcinneadh sin tugtar luach dlíthiúil don chomhaontú polaitiúil ar thángthas air 
ag an gComhairle Gnóthaí Eachtracha an 20 Deireadh Fómhair. 

TRÉDHEARCACHT 

Rochtain phoiblí ar dhoiciméid 

An 12 Nollaig 2014, d'fhormheas an Chomhairle: 

– an freagra ar iarratas daingniúcháin Uimh. 32/c/01/14 (15354/14) 

